
(...) I chocqua doncques si roydement sus eulx sans dyre guare, qu'il les
renversoyt comme porcs frapant A tors et 2 travers 2 vieille escrime.

Es uns escarbouilloyt la cervelle, es aultres rompoyt bras et jambes, es
aultres deslochoyt les spondyles du coul, es aultres demoulloyt les reins,
avalloyt le nez, poschoyt les yeulx, fendoyt les mandibules, enfongoyt les
dens en la gueule, descroulloyt les omoplates, sphaceloyt les greves,

desgondoit les ischies : debezilloit les fauciles.

Si quelqu’un se vouloyt cacher entre les sepes plus espés, a icelluy

freussoit toute I'areste du doux : et I'esrenoit comme un chien.

— Seigneur dist le compaignon, mon vray et propre nom de baptesme
est Panurge, et & présent viens de Turquie, ol je fuz mené prisonnier

(...) Et volontiers vous racompteroys mes fortunes qui sont plus
12)

merveilleuses, que celles de Ulysses.

Ainsi comme ilz me routissoyent, je me recommandoys a la grace
divine, ayant en memoyre le bon sainct Laurent, et toujours esperoys en
Dieu, qu’il me delivreroit de ce torment, ce qui feurt faict bien
estrangement. Car ainsi que me recommandoys bien de bon cueur

dieu, cryant. « Seigneur dieu ayde moy, Seigneur dieu saulve moy,

Seigneur Dieu oste moy de ce torment, auquel ces traistres chiens me

détiennent, pour la maintenance de ta loi » : le routisseur s'endormit par

le vouloir divin, ou bien de quelque bon Mercure qui endormit

cautement Argus qui avoit cent yeulx.!¥

